
	1.Որոշման նախագծի նախաբանում անհրաժեշտ է  հղում կատարել այն հիմնական իրավական ակտին, որով  ՀՀ կառավարությունը լիազորվել է  ընդունել 2002 թվականի նոյեմբերի 21-ի թիվ 1810-Ն որոշումը, ինչպես նաև «Իրավական ակտերի մասին» ՀՀ օրենքի 70-րդ հոդվածի 1-ին մասին, քանի որ նախագիծը նպատակ է  հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
2. Նախագծով նախատեսվող  լրացումն անհրաժեշտ է  համապատասխանեցնել «Հայաստանի Հանրապետության տրանսպորտային տեսչության մասին» ՀՀ օրենքի 6-րդ հոդվածի  1-ին մասի  պահանջներին, քանի որ հիշյալ մասում խոսքը գնում է ՀՀ տրանսպորտային տեսչության  կողմից ընդհանուր օգտագործման  պետական ավտոմոբիլային ճանապարհներին գովազդի մասին ՀՀ օրենսդրության  պահանջների կատարման  նկատմամբ  վերահսկողության  իրականացնելու մասին:
	1. Չի ընդունվել 

ՀՀ կառավարության  2002 թվականի նոյեմբերի 21-ի թիվ 1810-Ն որոշման և նախագծի նախաբաններում հղում է կատարված այն նորմատիվ իրավական ակտերի վրա, որոնցով ՀՀ կառավարությունը լիազորվել է ընդունելու նշված իրավական ակտերը: 
2.Չի ընդունվել 
Ընդհանուր օգտագործման  պետական ավտոմոբիլային ճանապարհներին գովազդը տեղաբաշխվում է գովազդային վահանակների միջոցով, ուստի գովազդային վահանակների տեղաբաշխման հետ կապված պահանջները նույնպես ներառվում են գովազդի մասին ՀՀ օրենսդրության պահանջների մեջ: Սակայն, նկատի ունենալով, որ կանոնադրությամբ պետք է հստակ նշվեն մարմնի լիազորությունները  , ուստի նախագծի նպատակն է առավել  հստակեցնել  ՀՀ տրանսպորտային տեսչության լիազորությունների շրջանակը՝ ճանապարհային գովազդի բնագավառում: 

